
Прысвячаю гэтую кнігу 
людміле ільінічне Талстой

Прадмова

калі я быў маленькі, — вельмі, вельмі 
даўно, — я чытаў адну кніжку; яна называла-
ся «Пінокіа, або Прыгоды драўлянай лялькі» 
(драўляная лялька па-італьянску — бураціна).

Я часта расказваў маім сябрам, дзяўчынкам 
і хлопчыкам, займальныя прыгоды Бураціна. 
але паколькі кніжка згубілася, то я расказваў 
кожны раз па-рознаму, выдумляў такія пры-
годы, якіх у кнізе зусім і не было.

Цяпер, праз шмат-шмат гадоў, я прыгадаў 
майго старога сябра Бураціна і надумаў раска-
заць вам, дзяўчынкі і хлопчыкі, незвычайную 
гісторыю пра гэтага драўлянага чалавечка.

аляксей Талстой

Сталяру джузэпэ трапілася пад руку 

палена, якое пішчала чалавечым голасам

З давён-даўна ў гарадку на беразе Міжземнага 
мора жыў стары сталяр Джузэпэ па мянушцы шызы 
нос. аднойчы яму трапілася пад руку палена, звы-
чайнае палена, каб паліць агмень у зiмовы час.

—   някепская рэч, — сказаў сам сабе Джузэпэ, — 
можна змайстраваць з яго што-небудзь кшталту ножкі 
для стала… 

Джузэпэ начапіў акуляры, абматаныя вяровач-
кай, — бо акуляры таксама былi старыя, — пакру-
цiў у руцэ палена i пачаў яго часаць сякеркай. аднак 
ледзьве ён пачаў часаць, як нечы незвычайна танюткі 
галасок прапішчаў:

—   Вой-вой, цішэй, калі ласка!
Джузэпэ ссунуў акуляры на кончык носа, пачаў 

аглядаць майстэрню — нікога… Ён зазірнуў пад варш-
тат — нiкога… Ён паглядзеў у кошыку з габлюшка-

